
靈源洞懷振狂在杭

作者：徐熥　明

病僧

本作品收錄於《幔亭集 (四庫全書本)/卷05》和《幔亭集/卷05》

逺指扶桑外，龍宫是紺園。

慈航尋海舶，晨磬待朝暾。

已悟西方敎，漸通中國言。

懸知無佛處，師去定稱尊。

遥天迷去住，但看指南車。

重譯同歸舶，陽侯䕶法書。

��風心自定，海怪呪堪除。

此去無禪侣，應尋絶島居。

歸程兼晝夜，天水共㣲茫。

但指日出處，此中吾故鄉。

皈依多獦獠，供養有夷王。

遥想珠龕下，常焚異國香。

别去上星槎，滄溟道路賖。

夷音宜呪唄，左袵自袈裟。

演法從天竺，傳燈到海涯。

不知千劫裏，何劫到中華。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

